ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 27-Ի N 874-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

   1. Կարգավորման ենթակա ոլորտի կամ խնդրի սահմանումը
   Նկատի ունենալով ՀՀ վարչապետի 2020 թվականի հունիսի 24-ի                                                 N 02/05.4/30557-2020 հանձնարարականի՝ ՀՀ Ազգային ժողովի պատգամավոր Թագուհի Թովմասյանի և ՀՀ Գեղարքունիքի մարզպետ Գնել Սանոսյանի                           2020 թվականի հունիսի 24-ի N 01//4343-2020 գրություններով բարձրացված հարցերը, մշակվել է «ՀՀ կառավարության 2020 թվականի մայիսի 27-ի N 874-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը:  
   Հայաստանի Հանրապետության կառավարության 2020 թվականի մայիսի 27-ի              «ՀՀ կառավարության 1998 թվականի նոյեմբերի 27-ի N 756 որոշման մեջ փոփոխություններ կատարելու մասին» N 874-Ն որոշմամբ հաստատված հավելվածներում ընդգրկված տվյալները կազմվել են 1:25000 մասշտաբի տեղագրական քարտեզների տվյալներով, սակայն անհրաժեշտություն է առաջացել վերոնշյալ տվյալները ճշգրտել 1:2000 մասշտաբի տեղագրական քարտեզների տվյալներով: 
[bookmark: _GoBack]   Միաժամանակ հայտնում ենք, որ ճշգրտված տվյալները 1:2000 մասշտաբի տեղագրական քարտեզների մշակման և անհրաժեշտության դեպքում նաև նոր տվյալներ հանութագրման աշխատանքներ իրականացնելուց հետո                                           «ՀՀ կառավարության 1998 թվականի նոյեմբերի 27-ի N 756 որոշման մեջ փոփոխություններ կատարելու մասին» ՀՀ կառավարության որոշման նախագիծը կներկայացնենք շահագրգիռ մարմինների քննարկմանը: Բացի այդ, ճշգրտման արդյունքում հնարավոր է անհրաժեշտ փոփոխություններ իրականացնել «Ֆինանսական համահարթեցման մասին» օրենքում:
   2. Առկա իրավիճակը
   Անհրաժեշտություն է առաջացել Հայաստանի Հանրապետության կառավարության 2020 թվականի մայիսի 27-ի «ՀՀ կառավարության 1998 թվականի նոյեմբերի 27-ի                 N 756 որոշման մեջ փոփոխություններ կատարելու մասին» N 874-Ն որոշմամբ հաստատված հավելվածներում ընդգրկված տվյալները ճշգրտել 1:2000 մասշտաբի տեղագրական քարտեզների տվյալներով:
   3. Կարգավորման նպատակները, ակնկալվող արդյունքը
   «ՀՀ կառավարության 2020 թվականի մայիսի 27-ի N 874-Ն որոշումն ուժը կորցրած ճանաչելու մասին» ՀՀ կառավարության որոշման ընդունման նպատակը և ակնկալվող արդյունքը կհանդիսանա նշված որոշմամբ կատարված փոփոխությունները ուժը կորցրած ճանաչելը:
   4. Նորմատիվ բնույթի հիմնավորվածությունը
      «ՀՀ կառավարության 2020 թվականի մայիսի 27-ի N 874-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը մշակվել է «Նորմատիվ իրավական ակտերի մասին» օրենքի 37-րդ հոդվածի 1-ին մասի պահանջների համաձայն:  





ՏԵՂԵԿԱՆՔ

   «ՀՀ կառավարության 2020 թվականի մայիսի 27-ի N 874-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
